
1ZVJESTA)J

Na pocetku konferencije, ucesnicima/ama su se obratile Natasa Maksimovic,
predsjednica MreZe za izgradnju mira u BiH i Snjezana Ivandi¢ Ninkovi¢, voditeljica
projekta Snaga lokalnog koje su pozdravile prisutne i pozvale ih da prate portal
Snagalokalnog.ba i koriste njegove resurse.

Prva govornica, Svetlana Cenié, ekonomistica, se osvrnula na Cinjenicu da se pri
adresiranju odredenih drustvenih problema mnogo moze posti¢i umrezavanjem
organizacija civilnog drustva, ali da pritom iznikle ideje moraju biti Sto raznovrsnije,
kako bi se doslo do efikasnijih rjeSenja. Civilni sektor je taj koji, ¢ineéi uz javni i
pitanju razliCitih drustvenih problema. Istice kao problem i nacin kako javnost
percipira nevladine organizacije. Prilikom realizacije odredenih projekata iz oblasti
privrede ne postizu se rezultati, odnosno ne rjesavaju postojeci problemi. Jedan od
identifikovanih nedostataka je Sto na takvim projektima ne radi neko ko ima znanje
upravo iz oblasti privrede u okviru koje se implementira projekt. Projektna sredstva
se troSe na odrZavanje sastanaka sa predstavnicima vlasti na opstinskom ili
kantonalnom nivou i druge aktivnosti, a ne rjeSavaju se sustinska pitanja koja se
ticu buduénosti mladih ljudi. Na primjer, nemoguénost obavljanja prakse kod
odredenih strukovnih Skola iz Sarajeva gdje ucenici moraju obaviti praksu sto im je
onemoguceno jer se fabrike i firme za takva zanimanja nalaze van grada, a budzZet
ne predvida sredstva da bi se praksa mogla obaviti u drugom gradu gdje je to
izvodivo. Cenic je pozvala nevladine organizacije da se vodi racuna da vrlo korisni

projekti za mlade ljude budu realno postavljenii da zaista rjeSavaju probleme poput
navedenog.

Ucesnicima se potom obratila Leila Bicakci¢, direktorica Centra za istrazivacko
novinarstvo BiH (CIN), koja je istakla da je s pozicije organizacije iz koje dolazi vrlo
bitno identifikovati implikaciju tema koja se istrazuje na gradane kao primarnu
publiku, odnosno kako se u praksi mogu iskoristiti teme i informacije do kojih je CIN
dosao. Neophodno je uspostaviti kontakte izmedu novinara i lokalnih aktivista koji
najbolje poznaju stanje na terenu. Takoder je esencijalna saradnja izmedu novinara
i predstavnika specificnih zajednica. Neophodna je otvorenost i iskrenost kao
pocetna karika u razmjeni misljenja izmedu medija i nevladinog sektora, kao i
pruzanje Sanse novinarima da razumiju temu o kojoj se govori jer se Cesto polazi od
pogresne pretpostavke da svi novinari razumiju tematiku na kojoj rade Sto nije
slu¢aj. Neophodno je omoguciti sagovornicima da razumiju problematiku
nevladinog sektora u cilju osiguranja pomoci bio bi veliki iskorak ka saradnji kojoj
tezimo.

Sljedecdi izlagac bio je Aleksandar Trifunovié, urednik magazina BUKA, koji je rekao
da je 25 godina nakon zavrsSetka rata i uspostave civilnog sektora vrijeme da se
zapitamo o postignué¢ima priblizno 12 000 nevladinih organizacija koje djeluju na
teritoriji BiH, odnosno o svrsihodnosti osnivanja takvih organizacija. Stetu imidzu
NVO sektora nanijeli su ljudi koji su iz njega prelazili u politicke partije, stvarajudi
time ogromno nepovjerenje javnosti prema svim civilnim udrugama. NVO sektor
treba prestati da se bavi sam sobom, izadi iz hibernacije i postati konekcija izmedu
gradana i sistema, odnosno problema koje gradani imaju sa sistemom. Klju¢na je
promjena metodologije rada nevladinog sektora, dekonstrukcija ratne, konfliktne
retorike i stavljanje u sluzbu gradana. Neophodan je izlazak iz zone komfora i
,Zivljenje” drudtvenog aktivizma. Zeli li preZivjeti, NVO sektor mora izaéi na teren i
rjeSavati konkretne probleme, vidljivije i samostalnije.

Mersiha BeSirovic¢, predsjednica Sindikata trgovine i usluznih djelatnosti BiH smatra
da ima dosta pozitivnih primjera saradnje izmedu sindikata i NVO organizacija.
Ukazala je medutim na jednu jako bitnu temu a to su uvjeti rada u NVO sektoru u
BIH kao jednom od najvecih poslodavaca u zemlji. Ucesnike konferencije je
upoznala s rezultatima blic studije koju je sindikat iz koga dolazi nedavno sproveo
medu onima koji svoju egzistenciju ostvaruju u NVO sektoru a koji je pokazalo da
jedna trecina ispitanika radi za prosjecnu ili ¢ak i manju platu od prosjecne plate na



drzavnom nivou. 60% ispitanika radi bez naknade za prekovremeni rad, 28% bilo je
Zrtva mobinga, 38% svjedocilo je mobingu na radnom mjestu, a tri ¢etvrtine svih
onih koji su prijavili diskriminaciju bile su Zene. Postoji interesovanje radnika i
radnica zaposlenih u NVO sektoru za sindikalne organizacije, uz dilemu da li se
pridruZiti postoje¢im sindikatima ili organizovati nove. Iskazana je spremnost za
daljnju borbu i zastitu radnickih prava i ove dosta zanemarene grupe radnika mada
vecina radnika nije sindikalno organizovana. S obzirom da se veliki broj nevladinih
organizacija bavi ljudskim i ekonomsko-socijalnim pravima kao i da je borba protiv
diskriminacije u osnivackim aktima vecine organizacija civilnog drustva, ovaj sektor
mora biti primjer rada dostojnog Covjeka za one koji u njemu ostvaruju svoju
egzistenciju. To bi trebalo biti i osnova za sinergiju sindikata i organizacija civilnog
drustva.

Skupu se potom obratila Jasmina Husanovié iz organizacije ,Front Slobode Tuzla“
koja je govorila o programskoj platformi Radnickog univerziteta iz Tuzle kojeg
institucionalno podrzava ,,Front Slobode®, a kroz koji akademski gradani, studenti,
umijetnici, privrednici i ostali razmjenjuju mehanizme i strategije pomodi za
ekonomski osiromasene i marginalizirane drustvene skupine. Radnicki univerzitet
osnovan je 2011. iz solidarnosti s radnicima Fabrike DITA, s primarnim ciljem
odupiranja pljacki drustvene imovine. Od 2016. Radnicki univerzitet je operativan i
Sire kroz saradnju sa srodnim platformama i pokretima. NVO sektor u Tuzli je joS od
2000-ih kroz javne intervencije, tekstove i aktivnosti artikulisao alternativu
dominantnoj politici etnoidentiteta. Tada je primijeéena fragmentiranost i
netrpeljivost medu akterima NVO sektora koji su kontaminirali javni prostor. Cilj je
nastaviti aktivnosti u programima drustvene pismenosti, u fokusu je trenutno
ekoloska pismenost koja produktivho organizira radne snage zajednice u cilju
zajednickih interesa. Vazno je ujedinjenje fragmentiranog fronta onih koji su vec
aktivni i onih koji se tek ukljucuju u procese. Kljucni su i transgeneracijski mostovi,
nacini prenosa znanja i iskustva srednje genracije na mlade, s ciljem sprecavanja
demografske katastrofe.

Borka Rudi¢, predstavnica UdruZenja ,,BH novinari“ iznijela je podatke da su razne
ankete pokazale da, pored medija i vjerskih zajednica, gradani najvise vjeruju
predstavnicima civilnih udruga. NVO sektor je jedini prostor slobode i aktivizma u
BiH, uz to nepodrzan od strane vlasti. Kao pozitivne primjere djelovanja istakla je
Koaliciju za borbu protiv govora mrznje koja je inicirala izmjene Zakona o govoru
mrZnje, kao i MreZu za izgradnju mira, Zensku mreZu, Eko mreZu BiH itd. Do



problema u saradnji izmedu raznih predstavnika nevladinih organizacija dolazi zbog
nedostatka sliénosti u programima i vrijednosnim osnovama, a savezi i gradnja
zajednickog identiteta formiraju se na osnovu slicnosti programa. Klju¢ uspjesnog
rada udruga civilnog sektora su osvijeStenost o drzavnim i medunarodnim
prioritetima kakva je npr. aktuelna borba protiv laznih vijesti, analiza vlastitih
kapaciteta i poSten, sveobuhvatan i transparentan pristup civilnom drustvu.

Sakib Kopi¢, predsjednik Sindikata solidarnosti , naglasio je da saradnja medu
nevladinim organizacijama u proslosti je bila zasnovana na raznim projektima od
kojih niko nije imao koristi osim kreatora tih projekata. Sindikati nisu imali svoje
projekte. Sindikalna scena je jako fragmentirana, podijeljena na 2 krovna i 24
granska sindikata a u sve njih se Cesto infiltriraju politicki aktivisti s ciljem
ostvarivanja kontrole nad radom sindikata. Potrebno je raditi na smanjenju broja
sindikata i okrupnjavanju sindikalnog sektora, te osloboditi se od ideoloskih
natruha iz proslosti. Iznijeto je nekoliko konkretnih prijedloga:

e Ukinuti finansiranje politickih stranaka iz budZeta na svim nivoima vlasti i
urediti ga kroz placanje ¢lanarina;

e Vratiti dignitet instituciji konkursa prilikom zaposljavanja te oduzeti
direktorima diskreciono pravo da odlucuju o primanju radnika mimo
bodovne liste kandidata;

e Depolitizirati obrazovanje, zdravstveni sistem, sport, javna preduzeca;

® Boriti se protiv kupovine i nekontrolisanog izdavanja diploma; i

® Smanijiti primanja politicarima po raznim osnovama.

DZenana Dedic¢ iz Agencije lokalne demokratije Mostar (LDA) istakla je da je
organizacija koju zastupa nastala kao dio jedne Sire Europske mreze, te je tokom
svoga djelovanja postala ¢lanom mnogih drugih mreza, projektnih ali i onih koje to
nisu. Organizacija je oslonjena iskljucivo na vlastiti fundraising, te ¢lansvo u
mnogim mrezama u velikoj mjeri pomaze pri kreiranju i realizaciji projekata i
aktivnsoti te ostvarivanju ciljeva organizacije. Najbolje akcije su se Cesto deSavale
izvan projekata, kao spontan odgovor na stanje u drustvu, kao Sto je bila Akcija
"Izbori se za Mostar" organizovana 2016. godine, na dan neodrzavanja lokalnih
izbora u Mostaru, koja je potakla veliki interes ¢ak i na medunarodnom nivou te
rezultirala konkretnim projektom Vijec¢a Evrope "lzgradnja demokratije u Gradu
Mostaru" koji se trenutno realizira. Iskusnije nevladine organizacije moraju
aktivno raditi na



izgradnji sistema koji ¢e obezbijediti formalnu zakonsku strukturu uéesca gradana
u donosenju odluka. Takode je istakla zabrinutost ¢injenicom da Savjetodavno
tijelo Vije¢a ministara BiH za suradnju sa nevladinim sektorom, koje je
uspostavljeno u Decembru prosle godine i koje je kljuéna karika ovoga sistema, jos
uvijek nije uspostavilo nikakvu komunikaciju sa civilnim drustvom.

Kenan Efendic¢ je naveo da organizacija European Endowment for Democracy
(EED) iz koje dolazi podrzava nove, neobicne, lokalne inicijative poput zastite
rijeka i borbe protiv izgradnje malih hidrocentrala ali protezira i klasi¢ne nevladine
organizacije. EED je zajedno sa MreZzom za izgradnju mira anketirao preko 200
novinara od kojih je 90% priznalo vaznost postojanja NVO sektora ali je veliki broj
anketiranih imao oStre zamjerke na njihov rad, poput one da NVO sektor prica
tesSko razumljivim jezikom, da se medijima obraéa projektnim jezikom koji Sira
javnost ne razumije, te da ne dostavljaju gotov materijal medijima itd. Istina je da
vecini medija nedostaje kadar specijaliziran za pojedina podrucja djelovanja i tu se
NVO sektoru otvara prostor za popunjavanje tih praznina, time i direktan utjecaj
na sadrzaj medija. Osim spomenutoga, fali i licnih kontakata izmedu osoba iz
civilnih organizacija i novinara jer saopstenja nisu uvijek dovoljna.

Zulka Baljak iz Centra za gradansku suradnju Livno je u uvodu izlaganja navela
primjere zajednickog djelovanja nevladinih udruga iz Evrope i regije poput ,Never
Work Alone”, inicijative koja je ujedinila evropske sindikaliste i nevladine udruge
protiv prisilnog rada i trgovine ljudima kao i ,Ne damo nasSe auto-ceste” iz
Hrvatske gdje su 7 sindikata i nevladine udruge prikupile pola miliona potpisa,
ulozili preko 600.000 kuna i sproveli referendum kojim je sprijeCena privatizacija
auto-cesta. Centar je ostvario saradnju sa organizacijama iz Srbije, Albanije i
Kosova radi poboljSanja zastite i sigurnosti radnika u pomenutim zemljama i BiH.
U BiH ni sindikati ni NVO sektor nemaju snage da se sami izbore sa vlastima, zato
moraju nastupati zajedno. Centar za gradansku suradnju Livno od 1996.
konstantno saraduje sa medijima i sindikatima. 2003. su pomogli uspostavi prvog
sindikata djelatnika u Skolama. Posljednji prijedlog izmjena zakona u kojemu je
Centar za gradansku suradnju Livno u€estvovao je Zakon o porezima i
doprinosima na plate, sa ciljiem smanjenja previsoke stope oprezivanja koja bi
imala pozitivne efekte na ekonomiju. CGI Livno ima mobilni tim sastavljen od 8
¢lanova zaduZen za planiranje i provedbu projekata na terenu.

Nakon zavrsetka obracanja otvorena je diskusija za sve ucesnike/ce.



Za rijeC se javila Magdalena Vucina iz Mostara, polaznica ALPI (Institut za
napredno liderstvo u politici) programa u BiH implementira Medunarodni
republikanski institut. ALPI okuplja politicki aktivnhu mladez iz cijele BiH koji
trenutno rade zajedno u tri odbora: za komunikaciju, istraZivanje i izradu politika.
Jedna od tema koju ¢emo realizirati je “Unaprijedenje poduzetniStva s posebnim
osvrtom na postpandemijsko razdoblje”. Voljeli bi da prepoznate nas rad te da
dobijemo Vasu podrsku."

Slobodan Martinovic¢, predsjednik Upravnog odbora Centra za istraZzivanje u
politici ,Argument” iz Srbije smatra da postoji problem umrezavanja i
administriranja u kreiranju prakti¢nih politika ali i da je mogudée kreiranje
prakticnih politika van projekata. Problem se javlja kada donatori postave uslov da
je 10-40% sredstava budzeta namijenjeno za plate personala, dok se istovremeno
trazi ostvarivanje svih ciljeva projekta Sto je tesko uskladiti. Stoga je potrebna
institucionalizacija gradanske participacije tj. nacionalni budzeti bi trebali
predvidjeti dio novca za NVO sektor kako cijeli teret finansiranja ne bi bio na
stranim donatorima. Treba povecati svjesnost o tome da NVO sektor nije strano
tijelo nego dio zajednickog sistema koji sluzi kao indikator kvaliteta uprave.

Svetlana Cenic je rekla da je posljednjih godina svjedocila masi neuspjesnih
projekata vezanih za uéenicku praksu. Dok u Sarajevu nema industrijskih
kapaciteta koji bi posluzili praksi jer je industrija uniStena ili izmjestena iz gradske
jezgre, dotle npr. u hiperindustrijalizovanom TesSnju nema infrastrukture koja bi
omogucila prihvat ucenika na praksi. Veéina modernih projekata pati od fatalne
mane, a to je da nema analize ogranicenja projekta i modusa uklanjanja tih
ogranicenja.

Ibrahim Spahic, direktor Festivala ,Sarajevska zima“ se javio za rijec€ i uputio poziv
za ucesce u obiljezavanju 30 godina od dolaska u tadasnju SFRJ Evropskog
karavana mira, koje ¢e se odrzati 21. - 30.9.2021. u Sarajevu. Dalje, smatra da su
civilne organizacije dio gradanskog drustva u istoj mjeru i u kojoj su to politicke
ustanove i mediji. Dijalog unutar NVO mreze ali i sa drugim dijelovima civilnog
drustva ne moze se rjesavati na apstraktan nacin kakav je bila platforma koja je
napravljena za koordinaciju na teritoriji BiH ali se vr.emenom na nju zaboravilo.
Sindikati, vlast i predstavnici biznisa nemaju nikakav ozbiljan dijalog koji bi se



dotakao kardinalnih problema naseg drustva poput zdravstva, demokratske
strukture ili migracija. Neophodan je direktan dijalog sa Sto manje online sesija da
virtuelni Zivot ne bi odnio prevagu nad stvarnoS¢u. Mreza za izgradnju mira mora
preuzeti odgovornost i redi: politika NVO prema drugima a ne samo drugih prema
NVO sektoru.

Edisa Demi¢ iz UdruZenja za edukaciju i razvoj ,Dignitet” povukla je paralelu
izmedu individualnog aktivizma i djelovanja kroz nevladin sektor. Istakla je
vaznost mikrodjelovanja u lokalnim zajednicama i osluskivanja potreba ciljnih
grupa s kojima se namjerava raditi. Sviimamo razli¢ite probleme ali one prakse
koje su s uspjehom implementirane u lokalnim zajednicama trebaju se primijeniti i
u drugim lokalnim zajednicama, pri ¢emu NVO treba asistirati pri metodologijama
rada.

Sanela Klepi¢, terenska subkoordinatorica za mobilne timove Unsko-Sanskog
kantona je izvijestila o skorom stvaranju nevladine organizacije koja ée se bauviti
integracijom migranata i izbjeglica koji Zele ostati u BiH. Migracioni centar u
sklopu projekta nece pruzati samo hranu i odjecu nego olaksavati integraciju
migranata kroz ucenje jezika, pruzanje pravne pomoci i izvodenja na trziSte rada.
Dojam je da drustvo ne razumije problematiku migranata. Osobito su na udaru
zene koje pomazu migrantima, od strane agresivnih neistomisljenika. Cilj
organizacije je saradnja i povezanost migranata sa lokalnim institucijama i
medunarodnim faktorima. Organizacija ¢ée za pocetak zaposliti tri migranta i bit ée
spona izmedu vladinih institucija i migranata koji mogu biti i potencijal za domace
trziste rada.

Maksuma Topalovié, izvrSna direktorica UdruZzenja , Alternative” iz Kaknja smatra
da ranije nije bilo povjerenja gradana prema nevladinim organizacijama ali to se
sada mijenja. Medu razli¢itim akterima nije bilo saradnje, nekoliko organizacija sa
sjedistem u Sarajevu ili ve¢im gradovima dobijali su glavninu projekata, neke
druge nisu imale razvijene kapacitete za sprovodenje projekata, neke su samo
formalno postojale, tako da se izgubilo dosta energije da bi se sve zavrsavalo sa
prestankom dotoka finansija od strane donatora. Sada imamo brojne projekte koji
ja€aju kapacitete lokalne samouprave. U manjim sredinama ne reaguje se na
slucajeve krsenja procedura finansiranja nevladinih organizacija koje mogu dobiti
novac samo na lokalnom nivou jer se ¢inovnici u opstini lako dogovore sa
prekrsiteljima. Finansiraju se samo one organizacije koje promoviraju politike



vladajucih struktura. Porazno je da vecina organizacija neée da se bori u takvim
bitkama jer su u pitanju mala sredstva, medutim to su sredstva gradana. Mora se
uspostaviti sistem evaluacije rada i potencirati transparentnost da bi stvari bolje
funkcionisale u buduénosti.

Emina HadZihasanovié iz Strukovnog sindikata prerade drveta, Sumarstva i papira
se obratila u ime predsjednice sindikata Lejle Cati¢ sa molbom da se gda Cati¢
obrati skupu pisanim zakljuckom kada bude u mogucnosti sto je i odobreno od
strane facilitatorice.

Mulka Nisi¢ iz UdruZenja ,,Proslavi oporavak” navela je da se njena udruga vec 13
godina bavi pruzanjem pomodéi osobama ovisnima o drogama i ¢lanovima njihovih
porodica. Pruzaju online pomo¢ ali uvidaju potrebu mreze drustvenih resursa koja
bi unutar zajednice pruzale podrsku ovisnicima u pronalazenju posla i vracanju
normalnom zZivotu. Pozvani su svi da proSire saradnju sa organizacijom. Narednog
mjeseca organizirat ¢e radnu konferenciju koja bi mapirala spektar pomodi koje
NVO sektor moze ponuditi mladim ovisnicima u podrsci u oporavku i reintagraciji
u drustvo.

Jasmina Husanovic¢ se u ponovnom obracanju osvrnula na planove Mreze za
izgradnju mira i na dosad istaknute probleme NVO sektora. Pristup ,,0dozgo” ima
slabog efekta na terenski rad. Treba se fokusirati na lokalne snage koje vec rade,
maksimalno ih podrzati te dalje razgranati.

Selma Alici¢ se obratila u€esnicima skupa ispred tuzlanske udruge ,,Amica Educa“
koja se bavi psihosocijalnim radom i rodnom ravnopravnoscu. Kada je o sinergiji
rije€, postoje pozitivni i negativni aspekti zajednickog djelovanja, no najvaznije
pitanje ostaje da li drzava dovoljno podrzava nevladin sektor. Organizacije iz
raznih kantona bore se za edukaciju osoblja i finansiranje svojih aktivnosti. Razni
kantoni imaju razlicite prioritete djelovanja stoga je umrezavanje potrebnije nego
na drzavnom nivou. Postavila je i pitanje dovoljne iskorisStenosti savjetodavnog
tijela pri Vije¢u ministara kojem je primarna uloga saradnja sa NVO sektorom.
Treba intenzivirati saradnju s tim tijelom da bi se otvorila pitanja poreza,
doprinosa, kao i harmonizacije rada nevladinih organizacija. Dosta projekata i
aktivnosi se dupliralo, ne postoji filtriranje od strane drzave koje bi sprijecilo
viSekratno ponavljanje istih akcija i projekata.



Snjezana Ivandi¢ Ninkovi¢ iz MreZe za izgradnju mira istakla je da su nevladine
organizacije pravno registrirana lica, ali da je malo price o individuama,
neformalnim akcijama i mrezama koje oko sebe okupljaju odredene ljude i
obavljaju konkretan posao u zajednici. Samokriti¢nost je dobra i ali se malo isticu
pozitivne stvari postignute u postratnom periodu. Mreza za izgradnju mira je 10
godina ovisila o volonterskom radu, tek nedavno je registrirana kao pravno liceiu
mogucnosti je da aplicira za projekte. Mreza za izgradnju mira je prepoznata kao
akter koji djeluje u zajednici i povezuje razliCite strane, ne samo nevladine udruge
nego i biznise i institucije. Mreza za izgradnju mira ¢e se angazovati na uspostavi
boljih odnosa sa nasom delegacijom pri Vije¢u ministara ali i drugim
organizacijama i individuama da bi savjetima i idejama utjecali na promjene. NVO
sektor je raznolik i ima mjesta za sve, analiti¢are, logisti¢are, lobiste i one koji se
bave direktnim radom na terenu.

Borka Rudi¢ je izvijestila prisutne da je nedavno odrzan sastanak izmedu NVO
delegacije pri Vije¢u ministara i predstavnika vlasti. Iznijeta je ideja da se ova
grupa angazira u lobiranju kod Vijeca ministara da bi se napravio fond za
sufinansiranje organizacija koje su dobile projekte u kojima donatori traze vlastito
ucesée od najmanje 10% predvidenog budzeta. PredlozZeno je da se posalje pismo
grupi medunarodnih organizacija u kome bi se trazilo formiranje koordinacionog
tijela koje je postojalo prije 10 godina, a u kome bi se predstavnici donatora vidali
i razmjenjivali informacije o apliciranjima i donacijama Sto bi ujedno sprijecilo
»dupliranje” projekata ili odobravanje nekih ,,pomodnih” projekata a ne strateski
vaznih za razvoj medijskog i civilnog sektora.

